
 

Estabamos todos preparados. Para os do segundo ciclo era a súa primeira saída do curso. 
Para os de 5º e 6º tamén. Levabamos no autobús os bocatas e todo o necesario para a 
hora de xantar. Nas últimas clases de música estiveramos escoitando varias pezas de 
óperas e falaramos de como sería ver unha en directo. Pois xa non había que agardar 
máis! 

 Chegamos ó auditorio de Ourense e 
mandáronnos sentar nas butacas da parte 
dereita. Esperamos un chisco ata que 
abriron o telón e entón puidemos observar 
o que alí había: unha especie de casa de 
cartón pedra. Pronto comezaron a tocar os 
tres músicos: unha pianista, un frautista e 
un contrabaixista, e logo saíron os 
cantantes, primeiro dous homes e logo 
unha muller. Estes eran os protagonistas 
pero tamén había outros dous cantantes 
que facían de antagonistas. 

 
A ópera gustounos moito, estaba moi ben adaptada con moitos guiños graciosos para que 
os nenos o pasaran ben e disfrutaran do espectáculo. 
 

 Cando saímos do auditorio fomos ata 
unhas gradas dos exteriores para xantar, 
fixemos uns xogos e cantamos unhas 
cancións. A continuación, visitamos a zona 
vella de Ourense, fixemos unhas fotos 
diante da catedral, vimos as Burgas e 
camiñamos pola beira do río ata chegar ó 
parque Barbaña onde xogamos ata a hora 
 de coller o autobús. 


